
SAOPŠTENJE ZA JAVNOST
Prvi sastanak istaknutih stručnjaka iz Jugoistočne Evrope,  o odgovoru regije na ekonomsku krizu održan u Sarajevu pod pokroviteljstvom RCC-a
SARAJEVO, 17. septembar/rujan 2009. godine – Ugledni stručnjaci iz Jugoistočne Evrope, okupljeni na panelu, sastali su se danas u Sarajevu kako bi potakli opsežnu diskusiju o odgovoru regije na svjetsku ekonomsku krizu. Prvi ovakav sastanak u regiji održan je pod pokroviteljstvom Sekretarijata Vijeća za regionalnu saradnju (RCC).  
„Projekti i ideje sa ovog panela biće upućene članicama RCC-a iz Jugoistočne Evrope na razmatranje i odobrenje a potom, nakon detaljne razrade i koordinacije, očekuje se da postanu korisna platforma za pokretanje regionalnog pristupa strategijama odgovora na krizu u Jugoistočnoj Evropi u saradnji sa zemljama iz regije, Evropskom unijom i vodećim evropskim i međunarodnim finansijskim institucijama“, rekao je Hido Biščević, generalni sekretar RCC-a, koji je bio i domaćin ovog događaja. 
Panel, kojeg su činili šefovi regionalnih organizacija i inicijativa u JIE čije su aktivnosti od direktnog značaja za razradu ekonomskih i finansijskih mjera kao odgovora na krizu, usredsredio se na identificiranje prioritetnih oblasti i projekata regionalnog karaktera u Jugoistočnoj Evropi koji bi osigurali ubrzan i održiv ekonomski i društveni razvoj regije i povećali njene kapacitete u pogledu infrastrukture.
„Na panelu se također razgovaralo o ‘regionalnoj platformi’ za konferenciju o Zapadnom Balkanu na visokom nivou koju će 9. decembra/prosinca 2009. godine u Briselu organizirati Švedska kao predsjedavajući Vijeća EU i Evropska komisija u saradnji sa RCC-om“, dodao je Biščević. 
„Konferencija će biti usredsređena na  uticaj finansijske krize na regiju, napredak procesa proširenja i saradnju na regionalnom razvoju. To će biti izvanredna prilika da se identificirani projekti predstave institucijama EU i relevantnim međunarodnim finansijskim institucijama“. 

Mandat panela je izložen u Zajedničkoj izjavi iz Kišnjeva (koju možete preuzeti ovdje) usvojenoj 5. juna/lipnja 2009. godine na posljednjem sastanku šefova država i vlada zemalja članica Procesa saradnje u Jugoistočnoj Evropi (SEECP). 
Panel se sastoji of šefova Sekretarijata CEFTA 2006, OECD-ovog Programa unaprijeđenja investicijskog okruženja Jugoistočne Evrope, Poslovnog savjetodavnog vijeća za Jugoistočnu Evropu, Transportne opservatorije Jugoistočne Evrope, Regionalne mreže agencija za promociju ulaganja u Jugoistočnoj Evropi, Međunarodne komisije za sliv rijeke Save, Centra za razvoj e-uprave, Regionalnog centra za zaštitu okoliša za Centralnu i Istočnu Evropu i Radne grupe RCC-a za unaprijeđenje i izgradnju ljudskih kapaciteta. 
_________________________

Kao nasljednik Pakta stabilnosti za Jugoistočnu Evropu, Vijeće za regionalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

